
W Gabra tal-gurisprudenza

SENTENZA TAL-QORTI TAL-GUSTIZZJA (Is-Seba’ Awla)

12 ta’ Mejju 2021 *

“Rinviju ghal dec¢izjoni preliminari — Protezzjoni tal-ispeci ta’ fawna u ta’ flora selvaggi billi jkun
regolat il-kummerc¢ fihom — Regolamenti (KE) Nri 338/97 u 865/2006 — Kavjar tal-isturjun —
Introduzzjoni fit-territorju doganali tal-Unjoni Ewropea bhala oggetti personali jew domesti¢i —
Permess ta’ importazzjoni — Deroga — Limitu ta’ 125 gramma ghal kull persuna — Qbiz —
Intenzjoni li dan jinghata bhala rigal lil haddiehor”
Fil-Kawza C-87/20,
li ghandha bhala suggett talba ghal decizjoni preliminari skont I-Artikolu 267 TFUE, imressqa
mill-Bundesfinanzhof (il-Qorti Federali tal-Finanzi, il-Germanja), permezz ta’ decizjoni tal-
15 ta’ Ottubru 2019, li waslet fil-Qorti tal-Gustizzja fid-19 ta’ Frar 2020, fil-procedura
Hauptzollamt B
V]
XY,
IL-QORTI TAL-GUSTIZZJA (Is-Seba’ Awla),

komposta minn A. Kumin, President tal-Awla, A. Arabadjiev (Relatur), President tat-Tieni Awla,
u T. von Danwitz, Imhallef,

Avukat Generali: J. Richard de la Tour,

Registratur: A. Calot Escobar,

wara li rat il-procedura bil-miktub,

wara li rat 1-osservazzjonijiet ipprezentati:

— ghall-Hauptzollamt B, minn A. Wollschlager, bhala agent,

ghall-Gvern Germaniz, minn J. Méller u S. Eisenberg, bhala agenti,

ghall-Gvern Cek, minn M. Smolek, J. V14¢il u L. Dvoiakova, bhala agenti,

ghall-Kummissjoni Ewropea, minn C. Hermes u R. Tricot, bhala agenti,

* Lingwa tal-kawza: il-Germaniz.

MT

wara li rat id-dec¢izjoni, mehuda wara li nstema’ 1-Avukat Generali, li I-kawza tinqata’ minghajr
konkluzjonijiet,

taghti l-prezenti

Sentenza

It-talba ghal decizjoni preliminari tirrigwarda l-interpretazzjoni tal-Artikolu 7(3) tar-Regolament
tal-Kunsill (KE) Nru 338/97 tad-9 ta’ Dicembru 1996 dwar il-protezzjoni ta’ speci ta’ fawna u flora
selvaggi billi jkun regolat il-kummer¢ fihom (GU Edizzjoni Specjali bil-Malti, Kapitolu 15, Vol. 3,
p. 136), kif emendat bir-Regolament tal-Kummissjoni (UE) Nru 1320/2014 tal-
1 ta’ Dicembru 2014 (GU 2014, L 361, p. 1) (iktar il quddiem ir-“Regolament Nru 338/97”), u
1-Artikolu 57(5)(a) tar-Regolament tal-Kummissjoni (KE) Nru 865/2006 tal-4 ta’ Mejju 2006 li
jistabbilixxi regoli dettaljati dwar l-implimentazzjoni tar-Regolament tal-Kunsill (KE) Nru 338/97
(GU 2006, L 166, p. 1), kif emendat bir-Regolament tal-Kummissjoni (UE) 2015/870 tal-
5 ta’ Gunju 2015 (GU 2015, L 142, p. 3) (iktar ’il quddiem ir-“Regolament Nru 865/2006”).

Din it-talba tressqet fil-kuntest ta’ kawza bejn il-Hauptzollamt B (I-Uffi¢c¢ju Doganali Principali B,
il-Germanja) u XY, dwar il-konfiska ta’ sitt kaxxi tal-kavjar tal-isturjun b’piz ta’ 50 gramma (g) kull
wahda minhabba l-assenza ta’ permess ta’ importazzjoni pprezentat mill-persuna kkon¢ernata
mad-dhul taghhom fit-territorju doganali tal-Unjoni Ewropea.

I1-kuntest guridiku

Id-dritt internazzjonali

[I-Konvenzjoni dwar il-Kummer¢ Internazzjonali fl-Ispecijiet ta’ Fawna u Flora Selvaggi
fil-Periklu, iffirmata f'Washington fit-3 ta’ Marzu 1973 (Gabra tat-Trattati tan-Nazzjonijiet
Uniti, Vol. 993, Nru 1-14537, iktar ’il quddiem ic¢c-“CITES”), ghandha l-ghan li tizgura li
l-kummer¢ internazzjonali ta’ speci elenkati fl-annessi taghha, kif ukoll il-partijiet u d-derivati
taghhom, ma jippregudikax il-konservazzjoni tal-biodiversita, u jkun ibbazat fuq uzu sostenibbli
ta’ speci selvaggi.

Din il-konvenzjoni, li ghaliha I-Unjoni saret parti fit-8 ta’ Lulju 2015, giet implimentata fl-Unjoni
Ewropea mill-1 ta’ Jannar 1984 bis-sahha tar-Regolament (KEE) Nru 3626/82 tat-
3 ta’ Dicembru 1982 dwar l-implimentazzjoni fil-Komunita tal-Konvenzjoni dwar il-Kummer¢
Internazzjonali fl-Ispecijiet ta’ Fawna u Flora Selvaggi fil-Periklu (GU 1982, L 384, p. 1). Dan
ir-regolament gie mhassar bir-Regolament Nru 338/97 li, skont it-tieni paragrafu tal-Artikolu 1
tieghu jiddisponi li dan tal-ahhar ghandu japplika fkonformita mal-ghanijiet, mal-prin¢ipji u
mad-dispozizzjonijiet ta¢c-CITES.

Skont ir-rizoluzzjoni tal-Konferenza tal-Partijiet 13.7 (Rev. CoP17) fuq il-kontroll tal-kummerc¢ ta’
kampjuni li jikkostitwixxu oggetti personali jew ghal uzu domestiku:

“[...]

II-Konferenza tal-Partijiet ghac¢-[CITES]

1. Tiddeciedi li l-espressjoni ‘oggetti personali jew ghal uzu domestiku’, li tinsab
fl-Artikolu VII(3), ghandha tapplika ghall-kampjuni li:
a) huma mizmuma jew huma proprjeta fuq bazi personali, ghal finijiet mhux kummercjali;
b) ikunu gew akkwistati legalment; u
¢) fil-mument tal-importazzjoni, tal-esportazzjoni jew tal-esportazzjoni mill-gdid:
i) jintlibsu, jingarru jew ikunu inkluzi fil-bagalji personali; jew
ii) huma parti minn garr.

[...]
3. Il-Partijiet:
[...]

b) ma jehtigux permess ta’ esportazzjoni jew importazzjoni u lanqas certifikat ta’ esportazzjoni
mill-gdid ghall-oggetti personali jew ghal uzu domestiku li huma kampjuni mejta, ta’
partijiet jew ta’ derivati, li jappartjenu ghall-ispe¢i elenkati fl-Anness II hlief:

[...]

iv) il-kampjuni li gejjin, jekk il-kwantita tagbez il-limiti spe¢ifikati:

— kavjar tal-isturjun (Acipenseriformes spp.) — sa 125 gramma ghal kull persuna,
fkontenitur ittikkettjat konformement mar-rizoluzzjoni Conf. 12.7 (Rev. CoP17);

[...]"

L-Anness 1 ta’ din ir-rizoluzzjoni, intitolat “Linji gwida ghall-interpretazzjoni ta’ oggetti personali
jew ghal uzu domestiku”, jipprevedi:

“[...]

Definizzjoni ta’ oggetti personali jew ghal uzu domestiku

8. Il-kampjuni huma mizmuma jew huma proprjeta fuq bazi personali ghal skopijiet mhux
kummer¢jali, li jeskludi kwalunkwe uzu ghal skop kummercjali jew bejgh, kull prezentazzjoni

ghal skopijiet kummercjali, kull zamma u kull trasport ghal bejgh u kull tqeghid ghall-bejgh.
[...]"

Id-dritt tal-Unjoni

Ir-Regolament Nru 338/97
Il-premessa 12 tar-Regolament Nru 338/97 hija redatta kif gej:

“Billi, biex ikunu assigurati kontrolli effettivi u jkunu fac¢ilitati proceduri doganali, uffi¢¢ji doganali
ghandhom ikunu nominati, b’persunal imharreg li jkun responsabbli ghat-twettiq tal-formalitajiet
mehtiega u tal-verifiki korrispondenti meta kampjuni jkunu introdotti [fl-Unjoni], sabiex
jinghatalhom trattament jew uzu approvat mid-dwana fis-sens tar-Regolament tal-Kunsill (KEE)
Nru 2913/92 tat-12 ta’ Ottubru 1992 li jistabbilixxi 1-Kodi¢i Doganali tal-Komunita [(GU

Edizzjoni Specjali bil-Malti, Kapitolu 2, Vol. 4, p. 30)], jew meta dawn ikunu esportati jew
ri-esportati [mill-Unjoni]; billi ghandu jkun hemm ukoll fac¢ilitajiet biex jiggarantixxu li kampjuni
hajjin ikunu mizmuma kif xieraq u ndukrati[.]”

L-Artikolu 1 tar-Regolament Nru 338/97 jistabbilixxi:

“L-ghan ta’ dan ir-Regolament hu li jipprotegi l-ispeci ta’ fawna u flora salvaggi u li jiggarantixxi
l-konservazzjoni taghhom billi jirregola I-kummer¢ fihom skond 1-Artikoli li gejjin.

Dan ir-Regolament ghandu japplika fkonformita ma’ l-ghanijiet, il-principji u d-dispozizzjonijiet
tal-Konvenzjoni imfissra fl-Artikolu 2.”

L-Artikolu 2 ta’ dan ir-regolament jiddisponi:
“Ghall-ghanijiet ta’ dan ir-Regolament:

[...]

(j) ‘oggetti personali jew domestici’ ghandha tfisser kampjuni mejta, partijiet jew derivattivi
minnhom, li jkunu l-proprjeta ta’ individwu privat u li jiffurmaw, jew li huma mahsuba biex
jiffurmaw, parti mill-oggetti u l-proprjeta mobbli tieghu;

[...]

(t) ‘kampjun’ ghandu jfisser kull annimal jew xitla, sew jekk haj/hajja u sew jekk mejjet/mejta, ta’
l-ispe¢i elenkati fl-Annessi A sa D, xi parti jew derivattiva minnhom, kemm jekk tkun f'xi
oggetti ohra u kemm le, kif ukoll kull oggett iehor li jitfacca minn xi dokument li jkun hemm
maghhom, l-ippakkjar jew xi marka jew tikketta jew minn xi ¢irkostanzi ohra, li huma jew li
jkun fihom partijiet jew derivattivi ta’ annimali jew pjanti ta’ dawk l-ispec¢i, sakemm dawk
il-pjanti jew derivattivi ma jkunux specifikament ezentati mid-dispozizzjonijiet ta’ dan
ir-Regolament jew minn xi dispozizzjonijiet li ghandhom x’jagsmu ma’ I-Anness li fih l-ispeci
kkoncernata hi elenkata permezz ta’ indikazzjoni ghal dak il-ghan fl-Annessi koncernati.

[...]”

Skont l-ewwel subparagrafu tal-Artikolu 4(2) ta’ dan ir-regolament:

“L-introduzzjoni [fl-Unjoni] ta’ kampjuni ta’ l-ispeci elenkati fl-Anness B ghandha tkun suggetta
ghat-twettiq tal-verifiki kollha mehtiega u Il-prezentazzjoni minn qabel, fl-uffi¢ju doganali
tal-fruntiera fil-post ta’ l-introduzzjoni, ta’ permess ta’ importazzjoni mahrug mill-awtorita
amministrattiva ta’ -Istat Membru destinatarju.”

L-Artikolu 7 tal-istess regolament jipprevedi, fil-paragrafu 3 tieghu, intitolat “Oggetti personali jew
domestici”:

“B’deroga mil-Artikoli 4 u 5, id-dispozizzjonijiet li hemm fihom m’ghandhomx ikunu applikabbli ghal
kampjuni mejta, partijiet u derivattivi ta’ spe¢i msemmija fl-Annessi A sa D li jkunu oggetti personali
jew domestic¢i li jkunu ged jiddahhlu [fl-Unjoni], jew esportati jew ri-esportati minnha, b’konformita
mad-dispozizzjonijiet li ghandhom ikunu specifikati mill-Kummissjoni [...].”

L-Artikolu 16(2) tar-Regolament Nru 338/97 jippreciza li l-mizuri necessarji li I-Istati Membri
ghandhom jiehdu sabiex jissanzjonaw il-ksur tad-dispozizzjonijiet ta’ dan ir-regolament, b’'mod
partikolari l-introduzzjoni fl-Unjoni ta’ kampjuni minghajr il-permess jew i¢-certifikat xieraq,
“ghandhomn jixirqu lin-natura u l-gravita tal-ksur u ghandhom jinkludu dispozizzjonijiet rgward
il-gbid u, fejn xieragq, il-konfiska tal-kampjuni”.

Fl-Anness B ta’ dan ir-regolament, hemm “ACIPENSERIFORMES spp. (II) [Sturjuni u hut spatula]
(Ghajr ghall-ispecijiet inkluzi fl-Anness A)”.

Ir-Regolament Nru 865/2006
II-premessi 1, 2 u 6 tar-Regolament Nru 865/2006 jistabbilixxu:

“(1) Hemm bzonn ta’ dispozizzjonijiet sabiex jigi implimentat ir-Regolament (KE) Nru 338/97 u
sabiex tigi zgurata 1-konformita shiha mad-dispozizzjonijiet [CITES] [...]

[...]

(2) Sabiex tigi zgurata l-implimentazzjoni uniformi tar-Regolament (KE) Nru 338/97, huwa
mehtieg li jigu stabbiliti kundizzjonijiet u kriterji dettaljati ghall-kunsiderazzjoni ta’
applikazzjonijiet ghal permessi u certifikati u ghall-hrug, il-validita u l-uzu ta’ dawn
id-dokumenti. Ghalhekk, huwa xieraq li jigu stabbiliti mudelli li maghhom ghandhom
jikkorrespondu dawk id-dokumenti.

(6) Huwa mehtieg li jigu stabbiliti proceduri ghall-immarkar ta’ ¢erti kampjuni ta’ speci sabiex
tigi ffacilitata l-identifikazzjoni taghhom u jigi zgurat l-infurzar tad-dispozizzjonijiet
tar-Regolament (KE) Nru 338/97.”

Skont I-Artikolu 9 tar-Regolament Nru 865/2006:

“Bla hsara ghall-Artikoli 31, 38, 44b, 44i u 44p ghal kull kunsinna ta’ kampjuni mibghuta bil-bahar
flimkien bhala parti minn taghbija wahda, ghandu jinhareg jew permess ta’ importazzjoni, jew
notifika ta’ importazzjoni, jew permess ta’ esportazzjoni jew certifikat ta’ esportazzjoni mill-gdid
separatament.”

L-Artikolu 57 ta’ dan ir-regolament, intitolat “L-introduzzjoni u l-introduzzjoni mill-gdid
[fl-Unjoni] ta’ oggetti personali u domestic¢i”, jiddisponi:

“l. Id-deroga mill-Artikolu 4 tar-Regolament (KE) Nru 338/97 ghal oggetti personali u domestici,
kif preskritt fl-Artikolu 7(3) ta’ dak ir-Regolament, ma ghandhiex tapplika ghal kampjuni li
jintuzaw ghal profitt kummercjali, li jinbieghu u jigu pprezentati ghal finijiet kummer¢jali, li
jinzammu ghall-bejgh, jigu offruti ghall-bejgh jew jigu ttrasportati ghall-bejgh.

[...]

3. L-ewwel introduzzjoni [fl-Unjoni] ta’ oggetti personali jew domestici, inkluzi trofej tal-kacca,
minn persuna li ghandha r-residenza normali taghha fil-Komunita u li tinvolvi kampjuni
tal-ispeci elenkati fl-Anness B ghar-Regolament (KE) Nru 338/97 ma ghandhiex tehtieg

il-prezentazzjoni lid-dwana ta’ permess ta’ importazzjoni, dment li jigu pprezentati l-original ta’
dokument ta’ (ri)-esportazzjoni u kopja tieghu.

[...]

4. L-introduzzjoni mill-gdid [fl-Unjoni] ta’ oggetti personali u domesti¢i, minn persuna li jkollha
r-residenza normali taghha fil-Komunita, inkluzi trofej tal-kacca, li huma kampjuni tal-ispeci
elenkati fl-Annessi A jew B ghar-Regolament (KE) Nru 338/97 ma ghandhiex tehtieg
il-prezentazzjoni lid-dwana ta’ permess ta’ importazzjoni, dment li tigi pprezentata wahda minn
dawn li gejjin:

(a) il-‘kopja ghad-detentur’ (il-formola 2) approvata mid-dwana ta’ permess ta’ importazzjoni jew
esportazzjoni uzat qabel fil-Komunita;

(b) il-kopja tad-dokument ta’ (ri-)esportazzjoni msemmi fil-paragrafu 3;
(c) prova li l-kampjuni kienu akkwistati [fl-Unjoni].

5. B’deroga mill-paragrafi 3 u 4, id-dhul jew id-dhul mill-gdid [fl-Unjoni] ta’ l-oggetti li gejjin
elenkati fl-Anness B tar-Regolament (KE) Nru 338/97 ma ghandhomx jehtiegu l-prezentazzjoni
ta’ permess ta’ importazzjoni jew permess ta’ esportazzjoni (mill-gdid):

(a) kavjar ta’ l-ispeci ta’ l-isturjun (Acipenseriformes spp) sa massimu ta’ 125 gramma ghal kull
) p ) p pp g g
persuna, f’kontenituri mmarkati individwalment [...]

[...]"

Id-dritt Germaniz

Bis-sahha tal-ewwel sentenza tal-Artikolu 51(2) tal-Bundesnaturschutzgesetz (il-Ligi Federali
dwar il-Protezzjoni tan-Natura), meta jigi kkonstatat, waqt kontroll doganali, li annimali jew
pjanti huma importati jew esportati minghajr il-permess jew id-dokumenti l-ohra mehtiega ghal
dan il-ghan, l-awtorita doganali tikkonfiska l-annimali jew il-pjanti kkoncernati.

Il-kawza principali u d-domandi preliminari

Fix-xahar ta’ Dicembru 2015, XY dahlet fit-territorju doganali tal-Unjoni, mill-ajruport ta’
Diisseldorf (il-Germanja) u kellha fil-pussess taghha sitt kaxxi tal-kavjar tal-isturjun ta’ 50 g kull
wahda, minghajr ma kellha permess ta’ importazzjoni msemmi fl-Artikolu 51(2) tal-Ligi Federali
dwar il-Protezzjoni tan-Natura.

Wara l-konfiska tal-imsemmija kaxxi mill-Uffic¢ju Doganali Principali B, XY ipprezentat rikors
quddiem il-Finanzgericht Diisseldorf (il-Qorti tal-Finanzi ta’ Diisseldorf, il-Germanja). Din
lagghet parzjalment dan ir-rikors billi ddecidiet li, ghalkemm il-bajd tal-isturjun huma riprodotti
fl-Anness B tar-Regolament Nru 338/97 u li l-importazzjoni taghhom hija, ghaldagstant, suggetta
ghal permess ta’ importazzjoni, din il-konfiska kienet madankollu illegali, sa fejn 1-Uffic¢ju
Doganali Princ¢ipali B kellu jhalli lii XY tnejn mis-sitt kaxxi ta’ kavjar ikkoncernati, li
jikkorrispondu ghal kwantita li ma taqgbizx 125 g, u li din ma kinitx intiza ghal finijiet
kummer¢jali, peress li kellha l-intenzjoni li taghtihom lil uliedha jew li tikkonsmahom hija stess.

L-Uffi¢c¢ju Doganali Prin¢ipali B adixxa lill-qorti tar-rinviju b’rikors ghal revizjoni minhabba li,
fil-kaz li jinqabez il-limitu ta’ 125 g msemmi fl-Artikolu 57(5)(a) tar-Regolament Nru 865/2006,
il-kavjar tal-isturjun kollu li kien qed jigi ttrasportat, u mhux biss il-kwantita zejda, kellu,
fil-fehma tieghu, jigi kkonfiskat. Barra minn hekk, huwa jikkontesta 1-fatt li 1-kaxxi tal-kavjar
tal-isturjun importati minn XY jistghu jigu kklassifikati bhala “oggetti personali jew domestici”,
fis-sens tal-punt (j) tal-Artikolu 2 tar-Regolament Nru 338/97, peress li dawn il-kaxxi kienu intizi
sabiex jinghataw lil terz.

Fdan il-kuntest, il-qorti tar-rinviju tistaqsi dwar l-interpretazzjoni li ghandha tinghata
lill-Artikolu 57(5)(a) tar-Regolament Nru 865/2006, sa fejn, minbarra l-fatt li din id-dispozizzjoni
ma hijiex is-suggett ta’ interpretazzjoni u ta’ applikazzjoni uniformi fi hdan l-Istati Membri, l-ghan
imfittex minn dan ir-regolament kif ukoll mir-Regolament Nru 338/97 u mic¢-CITES, jigifieri
l-protezzjoni tal-ispeci ta’ fawna u flora selvaggi mhedda, jimmilita favur interpretazzjoni stretta
tal-imsemmija dispozizzjoni, li tipprovdi li, jekk jinqabez il-limitu ta’ 125 g, il-kwantita kollha
tal-kavjar tal-isturjun importata ghandha tigi kkonfiskata mill-awtorita doganali kompetenti.
Madankollu, kemm Il-assenza ta’ natura punittiva tal-istess dispozizzjoni kif ukoll il-qari,
b’analogija, tal-Artikolu 23(2) u tal-Artikolu 27 tar-Regolament tal-Kunsill (KE) Nru 1186/2009
tas-16 ta’ Novembru 2009 li jistabbilixxi sistema Komunitarja ta’ ezenzjonijiet mid-dazju doganali
(GU 2009, L 324, p. 23), li jipprevedu rispettivament valuri u kwantitajiet sa fejn il-merkanzija li
taga’ taht dan ir-regolament tigi accettata minghajr dazji fuq l-importazzjoni, jiggustifikaw
interpretazzjoni inqas stretta, li bis-sahha taghha, hija biss il-kwantita zejda ta’ kavjar tal-isturjun
importata li ghandha tigi kkonfiskata.

Barra minn hekk, il-qorti tar-rinviju ghandha dubji dwar il-possibbilta li I-punt (j) tal-Artikolu 2
tar-Regolament Nru 338/97 jigi interpretat bhala li jeskludi li 1-kaxxi tal-kavjar tal-isturjun
importati minn XY jistghu jigu kklassifikati bhala “oggetti personali jew domestici”, minhabba li
din iddikjarat li ghandha l-intenzjoni li taghtihom bhala rigal lil terz. F'dan ir-rigward, il-qorti
tar-rinviju tirrileva li mill-formulazzjoni ta’ din id-dispozizzjoni u mill-Artikolu 57(5)(a)
tar-Regolament Nru 865/2006 bl-ebda mod ma jirrizulta li l-kuncett ta’ “oggetti personali jew
domestic¢i” japplika biss meta l-importatur tal-kampjun inkwistjoni juzah jew jikkonsmah huwa
stess u li, fil-kawza princ¢ipali, ebda element ma juri li XY kellha l-imsemmija kaxxi ghal finijiet
kummer¢jali. Hija tenfasizza wkoll li jista’ jkun difficli, fil-prattika, ghall-awtoritajiet doganali, li
jivverifikaw b’'mod affidabbli l-intenzjonijiet tal-importatur. Barra minn hekk, il-fatt li tigi
permessa l-importazzjoni ta’ kampjun meta dan jigi effettivament ikkonsmat mill-importatur u li
jigi pprojbit meta dan jigi importat minn terz ikun nieqes minn kull logika.

F’dawn i¢-c¢irkustanzi, il-Bundesfinanzhof (il-Qorti Federali tal-Finanzi, il-Germanja) iddecidiet li
tissospendi l-proceduri u li taghmel lill-Qorti tal-Gustizzja d-domandi preliminari segwenti:

“1) L-Artikolu 57(5)(a) tar-Regolament Nru 865/2006 |[...], ghandu jigi interpretat fis-sens li
l-persuna li timporta kwantita totali ta’ iktar minn 125 gramma ta’ kavjar tal-ispeci storjun
(Acipenseriformes spp.) fkontenituri b’'marka individwali, minghajr ma tipprezenta
dokument ta’ riesportazzjoni jew permess ta’ importazzjoni, ghandha tkun tista’ zzomm
kwantita ta’ 125 gramma kavjar sakemm l-importazzjoni ma ssir ghal ebda wiehed
mill-iskopijiet elenkati fl-ewwel subparagrafu tal-Artikolu 57(1) tar-Regolament
Nru 865/2006?

Fil-kaz li ghal din id-domanda tinghata risposta fl-affermattiv:

ECLI:EU:C:2021:382 7

2) Il-kampjuni li jiddahhlu fit-territorju doganali tal-Unjoni jaghmlu parti mill-oggetti personali
jew domesti¢i msemmija fl-Artikolu 7(3) tar-Regolament Nru 338/97 anki jekk, fil-mument li
dawn jiddahhluy, il-persuna li tkun gieghda timportahom tiddikjara li trid taghtihom bhala
rigal lil persuna ohra?”

Fuq id-domandi preliminari

Fugq it-tieni domanda

Permezz tat-tieni domanda taghha, li ghandha tigi ezaminata fl-ewwel lok, il-qorti tar-rinviju
tistagsi, essenzjalment, jekk 1-Artikolu 7(3) tar-Regolament Nru 338/97 ghandux jigi interpretat
fis-sens li l-kavjar tal-isturjun, fil-mument tal-introduzzjoni tieghu fit-territorju doganali
tal-Unjoni, jista’ jitqies bhala “oggett personali jew domestiku”, fis-sens ta’ din id-dispozizzjoni,
meta huwa intiz li jinghata bhala rigal lil terz, u jista’ jibbenefika, ghalhekk, mid-deroga, prevista
fdin id-dispozizzjoni, ghall-obbligu ghall-importatur tieghu li jipprezenta permess ta’
importazzjoni.

Skont gurisprudenza stabbilita, ghall-interpretazzjoni ta’ dispozizzjoni tad-dritt tal-Unjoni,
ghandhom jittiehdu inkunsiderazzjoni mhux biss il-kliem taghha, izda wkoll il-kuntest taghha u
l-ghanijiet imfittxija mil-legizlazzjoni li minnha taghmel parti (sentenza tat-2 ta’ Lulju 2020,
Magistrat der Stadt Wien (hamster komuni), C-477/19, EU:C:2020:517, punt 23 u
l-gurisprudenza c¢¢itata).

F’dan ir-rigward, ghandu jigi rrilevat, fl-ewwel lok, li, bis-sahha tal-Artikolu 7(3) tar-Regolament
Nru 338/97, l-introduzzjoni fit-territorju doganali tal-Unjoni ta’ kampjuni mejta, ta’ partijiet u ta’
derivati miksuba minn kampjuni tal-ispe¢i elenkati fl-Annessi A sa D ta’ dan ir-regolament ma
hijiex suggetta ghall-obbligu li jigi pprezentat permess ta’ importazzjoni ghal dan il-ghan, fil-kaz
ta’ oggetti personali jew domestici.

Skont id-definizzjoni stabbilita fil-punt (j) tal-Artikolu 2 tar-Regolament Nru 338/97, jaqghu taht
il-kuncett ta’ “oggetti personali jew domesti¢i” l-kampjuni mejta, il-partijiet jew id-derivati
minnhom, li jkunu l-proprjeta ta’ individwu privat u li jifformaw jew li huma intizi li jifformaw
parti mill-oggetti u l-proprjeta mobbli tieghu.

Ghalhekk, ghandu jigi kkonstatat li I-formulazzjoni ta’ din id-dispozizzjoni ma tippermettix li jigi
ddeterminat, b'mod inekwivoku, jekk l-applikabbilta tal-kuncett ta’ “oggetti personali jew
domestici” tehtiegx necessarjament uzu jew konsum, mill-importatur stess, tal-imsemmija
kampjuni mejta, partijiet ta’ kampjuni jew derivati minnhom.

Fil-fatt, ma jistax jigi eskluz li tali oggetti, mizmuma jew proprjeta fuq bazi personali, jistghu
sussegwentement jigu ttrasferiti mill-importatur minghajr hlas lil terz bhala rigal, minflok ma
jinzammu minn dan ghal uzu strettament individwali.

Fit-tieni lok, fir-rigward tal-kuntest li fih jidhol ir-Regolament Nru 338/97, ghandu jitfakkar li dan
ir-regolament japplika, skont it-tieni paragrafu tal-Artikolu 1 tieghu, b’osservanza tal-ghanijiet,
tal-principji u tad-dispozizzjonijiet tac-CITES, li 1-Unjoni aderixxiet ghalihom, b’tali mod li
1-Qorti tal-Gustizzja ma tistax tinjora dawn l-ghanijiet sa fejn it-tehid inkunsiderazzjoni taghhom
huwa necessarju ghall-interpretazzjoni tad-dispozizzjonijiet tal-imsemmi regolament (ara, f'dan
is-sens, is-sentenza tat-23 ta’ Ottubru 2003, Nilsson, C-154/02, EU:C:2003:590, punt 39).

Issa, ir-Rizoluzzjoni 13.7 tal-Konferenza tal-Partijiet fic-CITES, li tippermetti li tigi ¢carata
l-interpretazzjoni tad-dispozizzjonijiet ta’ din il-konvenzjoni, imsemmija fil-punt precedenti,
tippreciza, fil-punt 1 taghha, li l-kuncett ta’ “oggetti personali jew ghal uzu domestiku” japplika
ghal kampjuni li jinzammu jew li huma proprjeta fuq bazi personali, ghal finijiet mhux
kummer¢jali, li gew akkwistati legalment u huma ttrasportati jew inkluzi fil-bagalji personali jew
jaghmlu parti minn garr.

Barra minn hekk, ghandu jigi rrilevat li 1-Artikolu 57(1) tar-Regolament Nru 865/2006 jipprevedi li
d-deroga prevista fl-Artikolu 7(3) tar-Regolament Nru 338/97 ma tapplikax ghall-kampjuni uzati
bi skop ta’ lukru, mibjugha, esposti ghal finijiet kummercjali, mizmuma ghall-bejgh, mibjugha jew
ittrasportati ghall-bejgh.

Ghalhekk, kemm mill-kliem ta’ dan I-Artikolu 57(1) kif ukoll minn dak tar-Rizoluzzjoni 13.7
tal-Konferenza tal-Partijiet fic-CITES jirrizulta li l-assenza ta’ ghan kummerg¢jali tal-kampjun
importat jikkostitwixxi kriterju deciziv ghall-finijiet tal-klassifikazzjoni tieghu bhala “oggett
personali jew domestiku”, peress li din l-interpretazzjoni hija kkorroborata wkoll mill-ghanijiet
imfittxija mir-Regolament Nru 338/97.

Fdan ir-rigward, fit-tielet lok, jehtieg li jitfakkar li s-sistema ta’ protezzjoni stabbilita
ghall-kampjuni ta’ spec¢i inkluzi fl-Annessi A u B tar-Regolament Nru 338/97, ghandha l-ghan li
tizgura l-protezzjoni l-iktar shiha possibbli tal-ispeci ta’ fawna u flora selvaggi bil-kontroll
tal-kummer¢ taghhom, b’osservanza tal-ghanijiet, tal-principji u tad-dispozizzjonijiet tac-CITES
(sentenza tal-4 ta’ Settembru 2014, Sofia Zoo, C-532/13, EU:C:2014:2140, punt 34 u
l-gurisprudenza ¢citata).

Issa, ir-Rizoluzzjoni 13.7 tal-Konferenza tal-Partijiet fic-CITES tippreciza, fil-preambolu taghha, li
l-kampjuni tal-ispeci elenkati fl-Anness I ta’ din il-konvenzjoni, li minnhom jaghmlu parti
l-isturjuni, ma ghandhomx jintuzaw princ¢ipalment ghal finijiet kummercjali fil-pajjiz ta’
importazzjoni.

Ghaldagstant, kemm mill-kuntest li fih jidhol ir-Regolament Nru 338/97 kif ukoll mill-ghanijiet
intizi minnu jirrizulta li kampjun mejjet, parti minn kampjuni jew derivat minnhom, bhall-kavjar
tal-isturjun, ma jistax jigi kklassifikat bhala “oggett personali jew domestiku”, fis-sens
tal-Artikolu 7(3) tal-imsemmi regolament, meta l-importatur ghandu ghan kummerd¢jali.
Ghall-kuntrarju, tali kwalifika hija ammessa fejn l-imsemmi kavjar huwa mizmum jew proprjeta
fuq bazi personali u ghal finijiet mhux kummer¢jali, u dan indipendentement mill-fatt jekk
huwiex jew le intiz li jinghata bhala rigal lil terz.

Fid-dawl tal-kunsiderazzjonijiet precedenti, ir-risposta ghat-tieni domanda ghandha tkun li
1-Artikolu 7(3) tar-Regolament Nru 338/97 ghandu jigi interpretat fis-sens li l-kavjar tal-isturjun,
fil-mument tal-introduzzjoni tieghu fit-territorju doganali tal-Unjoni, jista’ jitqies bhala “oggett
personali jew domestiku”, fis-sens ta’ din id-dispozizzjoni, meta huwa intiz li jinghata bhala rigal lil
terz, sakemm ebda element ma jindika ghan kummercjali, u jista’ jibbenefika, ghalhekk,
mid-deroga, prevista fl-imsemmija dispozizzjoni, ghall-obbligu ghall-importatur tieghu li
jipprezenta permess ta’ importazzjoni.

ECLI:EU:C:2021:382 9

Fuq l-ewwel domanda

Permezz tal-ewwel domanda taghha, il-qorti tar-rinviju tistagsi, essenzjalment, jekk
I-Artikolu 57(5)(a) tar-Regolament Nru 865/2006 ghandux jigi interpretat fis-sens li hija biss
il-kwantita ta’ kavjar tal-isturjun importata li te¢¢edi l-limitu ta’ 125 g ghal kull persuna li
ghandha tigi kkonfiskata mill-awtorita doganali, minhabba li I-importatur ma huwiex fil-pussess
ta’ permess mahrug ghall-finijiet tal-importazzjoni mwettqa, u mhux il-kwantita kollha introdotta
fit-territorju doganali tal-Unjoni.

Skont il-gurisprudenza ¢¢itata fil-punt 25 ta’ din is-sentenza, ghall-interpretazzjoni ta’
dispozizzjoni tad-dritt tal-Unjoni, ghandhom jittiehdu inkunsiderazzjoni mhux biss il-kliem
taghha, izda wkoll il-kuntest taghha u l-ghanijiet imfittxija mil-legizlazzjoni li minnha taghmel
parti.

Fdan ir-rigward, ghandu qabelxejn jitfakkar li, skont I-Artikolu 57(5)(a) tar-Regolament
Nru 865/2006, 1-introduzzjoni, fit-territorju doganali tal-Unjoni, ta’ kavjar tal-isturjun sal-limitu
ta’ 125 g ghal kull persuna ma hijiex suggetta ghall-obbligu, ghall-importatur, li jipprezenta
permess ta’ importazzjoni lill-awtorita doganali kompetenti.

Ghalhekk, ghandu jigi kkonstatat li I-formulazzjoni ta’ din id-dispozizzjoni ma tippermettix, bhala
tali, li jigu ddeterminati l-konsegwenzi tal-qbiz ta’ dan il-limitu ta’ 125 g ghall-iffissar tal-kwantita
ta’ kavjar tal-isturjun li ghandhom ikunu s-suggett ta’ konfiska mill-awtorita doganali kompetenti.

Sussegwentement, fir-rigward tal-kuntest li fih tinsab din id-dispozizzjoni, ghandu jigi rrilevat li
I-Artikolu 4(2) tar-Regolament Nru 338/97 jistabbilixxi 1-principju li jghid li l-introduzzjoni ta’
kampjuni ta’ speci elenkati fl-Anness B hija suggetta ghall-prezentazzjoni ta’ permess ta’
importazzjoni mahrug minn korp ta’ gestjoni tal-Istat Membru ta’ destinazzjoni.

Minn dan isegwi li 1-Artikolu 57(5)(a) tar-Regolament Nru 865/2006, billi jezenta lill-importatur
ta’ kavjar tal-isturjun mill-obbligu li jipprezenta permess ta’ importazzjoni meta l-limitu massimu
ta’” 125 g ghal kull persuna huwa osservat, jikkostitwixxi deroga mill-princ¢ipju li jinsab
fl-Artikolu 4(2) tar-Regolament Nru 338/97 u ghandu, ghaldagstant, ikun is-suggett ta’
interpretazzjoni stretta (ara, fdan is-sens, is-sentenza tas-17 ta’ Jannar 2013, [I-Kummissjoni vs
Spanja, C-360/11, EU:C:2013:17, punt 18 u l-gurisprudenza ¢citata).

Fl-ahhar, fir-rigward tal-ghanijiet imfittxija mir-Regolament Nru 338/97, ghandu jitfakkar li dan
huwa intiz, konformement mal-Artikolu 1 tieghu kif ukoll kif issemma fil-punt 34 ta’ din
is-sentenza, sabiex jizgura l-iktar protezzjoni kompleta possibbli tal-ispe¢i ta’ fawna u ta’ flora
selvaggi permezz tal-kontroll tal-kummer¢ taghhom.

Issa, tali protezzjoni tista’ tigi ggarantita biss bil-kundizzjoni 1li d-deroga prevista
fl-Artikolu 57(5)(a) tar-Regolament Nru 865/2006 tkun limitata biss ghall-importazzjonijiet ta’
kwantitajiet zghar ta’ kavjar tal-isturjun u, ghaldagstant, biss jekk il-konfiska mill-awtorita
doganali kompetenti tkopri l-kwantita kollha ta’ kavjar tal-isturjun introdotta fit-territorju
doganali tal-Unjoni.

Interpretazzjoni kuntrarja li tikkonsisti fli jigi ammess, fil-kuntest ta’ din id-deroga, li hija biss
il-kwantita ta’ kavjar tal-isturjun li te¢cedi l-limitu ta’ 125 g ghal kull persuna li ghandha tigi
kkonfiskata mill-awtorita doganali kompetenti twassal, barra minn hekk, hekk kif enfasizza
-Gvern Cek fl-osservazzjonijiet bil-miktub tieghu, sabiex tigi inkoraggita l-importazzjoni ta’

derivati minn kampjuni ta’ speci elenkati fl-Anness B tar-Regolament Nru 338/97 minghajr
permess ta’ importazzjoni, u sabiex jigi injorat l-ghan, imsemmi fil-premessa 12 tal-imsemmi
regolament kif ukoll fil-premessi 2 u 6 tar-Regolament Nru 865/2006, intizi sabiex jiffacilitaw
il-proc¢eduri doganali u jizguraw kontrolli effettivi.

Fdan ir-rigward, mit-talba ghal decizjoni preliminari jirrizulta li 1-Finanzgericht Diisseldorf
(il-Qorti tal-Finanzi ta’ Diisseldorf), iddecidiet li zewg kaxxi tal-kavjar tal-isturjun ta’ 50 g kull
wahda, jigifieri kwantita totali ta’ 100 g ghal kull persuna, kellhom jinghataw lura lir-rikorrenti
mill-Uffi¢¢ju Doganali Prin¢ipali B. Madankollu, din 1-evalwazzjoni, minbarra I-fatt li ¢¢ahhad lil
XY mill-benefic¢ju ta’ 25 g ta’ kavjar tal-isturjun li hija kienet awtorizzata timporta, fid-dawl
tal-imsemmi limitu ta’ 125 g ghal kull persuna, minghajr ma tipprezenta permess ta’
importazzjoni ghal dan il-ghan, turi I-kumplessita tal-proceduri li l-awtoritajiet doganali jistghu
jiffaccjaw kieku biss il-kwantita zejda ta’ kavjar tal-isturjun kellha tkun suggetta ghal konfiska.

Mill-kunsiderazzjonijiet kollha prec¢edenti jirrizulta li r-risposta ghall-ewwel domanda ghandha
tkun li I-Artikolu 57(5)(a) tar-Regolament Nru 865/2006 ghandu jigi interpretat fis-sens li, meta
l-kwantita ta’ kavjar tal-isturjun introdott fit-territorju doganali tal-Unjoni teccedi l-limitu ta’
125 g ghal kull persuna u li I-importatur ma huwiex fil-pussess ta’ permess mahrug ghall-finijiet
tal-importazzjoni mwettqa, huwa l-kavjar tal-isturjun kollu importat b’dan il-mod li ghandu jigi
kkonfiskat mill-awtorita doganali kompetenti.

Fuq l-ispejjez

Peress li I-procedura ghandha, fir-rigward tal-partijiet fil-kawza prin¢ipali, in-natura ta’ kwistjoni
mqajma quddiem il-qorti tar-rinviju, hija dik il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija
partijiet, ma jistghux jithallsu lura.

Ghal dawn il-motivi, Il-Qorti tal-Gustizzja (Is-Seba’ Awla) taqta’ u tiddeciedi:

1) L-Artikolu 7(3) tar-Regolament tal-Kunsill (KE) Nru 338/97 tad-9 ta’ Dicembru 1996
dwar il-protezzjoni ta’ speci ta’ fawna u flora selvaggi billi jkun regolat il-kummerc¢
fihom, kif emendat bir-Regolament tal-Kummissjoni (UE) Nru 1320/2014 tal-
1 ta’ Dicembru 2014, ghandu jigi interpretat fis-sens li 1-kavjar tal-isturjun, fil-mument
tal-introduzzjoni tieghu fit-territorju doganali tal-Unjoni Ewropea, jista’ jitqies bhala
“oggett personali jew domestiku”, fis-sens ta’ din id-dispozizzjoni, meta huwa intiz li
jinghata bhala rigal lil terz, sakemm ebda element ma jindika ghan kummercjali, u jista’
jibbenefika, ghalhekk, mid-deroga, prevista fl-imsemmija dispozizzjoni, ghall-obbligu
ghall-importatur tieghu li jipprezenta permess ta’ importazzjoni.

2) L-Artikolu 57(5)(a) tar-Regolament tal-Kummissjoni (KE) Nru 865/2006 tal-
4 ta’ Mejju 2006 li jistabbilixxi regoli dettaljati dwar l1-implimentazzjoni tar-Regolament
tal-Kunsill (KE) Nru 338/97, kif emendat bir-Regolament tal-Kummissjoni
(UE) 2015/870 tal-5 ta’ Gunju 2015, ghandu jigi interpretat fis-sens li, meta 1-kwantita
ta’ kavjar tal-isturjun introdott fit-territorju doganali tal-Unjoni teccedi l-limitu ta’
125 gramma ghal kull persuna u li I-importatur ma huwiex fil-pussess ta’ permess mahrug
ghall-finijiet tal-importazzjoni mwettqa, huwa l-kavjar tal-isturjun kollu importat b’dan
il-mod li ghandu jigi kkonfiskat mill-awtorita doganali kompetenti.

ECLI:EU:C:2021:382 11



SENTENZA TAT-12.5.2021 — Kawza C-87/20
HAUPTZOLLAMT B (KAVJAR TAL-ISTURJUN)

Firem

12 ECLLI:EU:C:2021:382



	Sentenza tal-Qorti tal-Ġustizzja (Is-Seba’ Awla) 12 ta’ Mejju 2021 
	Sentenza 
	Il-kuntest ġuridiku 
	Id-dritt internazzjonali 
	Id-dritt tal-Unjoni 
	Ir-Regolament Nru 338/97 
	Ir-Regolament Nru 865/2006 

	Id-dritt Ġermaniż 

	Il-kawża prinċipali u d-domandi preliminari 
	Fuq id-domandi preliminari 
	Fuq it-tieni domanda 
	Fuq l-ewwel domanda 

	Fuq l-ispejjeż 


